
泛西湖舟中作

作者：戴良　元末明初

本作品收錄於《列朝詩集/甲前05》

夙負海岳志，緬懷西湖名。

蹉跎去玄髮，邂逅徵素情。

驛鞚依岸息，畫舫漾波輕。

前睇蘇堤繞，旁窺葛嶺橫。

戀結處士祠，悲纏忠將塋。

興繁賞屢失，境變魂愈驚。

雉堞見新築，翬甍失舊營。

空餘歌舞地，詎聞簫管聲。

顧餘文墨吏，遑知治亂情。

人隱雖末弭，客懷聊暫清。

一動群生念，咄咄何時平。

此作品在全世界都属于公有领域，因为作者逝世已经超过100年，且作品于1931年1月1日

之前出版。

